
বব্ৰুবাহ পৰ্ব্ব





নিন্দা বিকৰ্থনা তেবে সহিতে নপাৰো।

তেবে বোলো আক আজি যুদ্ধ কৰি মাৰো॥৩৮৮

হেনমতে পিতৃক মাৰিলো ৰণসাজে।

সজ্জনে দুৰ্জ্জনে নিন্দা কৰয় সমাজে॥

লভিলো দাৰুণ তাপ ললাটে সন্তাপ।

কেনমতে এৰাইবোহো পিতৃবধ পাপ॥৩৮৯

হেনতে আছয় তীৰ্থ দেখিতে বিচিত্ৰ।

পিতৃবধী পাপিষ্ঠক কৰিবে পৱিত্ৰ॥

হেন নাহি তপ ধৰ্ম্ম যজ্ঞ ব্ৰত দান।

তাক নাহি এৰাইবাক পাৰে কোন থান॥৩৯০

বিশেষত বৈষ্ণৱ অৰ্জ্জুন মোৰ বাপ।

তাহাঙ্ক মাৰিয়া কৰিলোহো ঘোৰ পাপ॥

সামান্য জনক মাৰি এৰণ নাযায়।

তাৰ ফলে দুখ শোক দিবে যমৰায়॥ ৩৯১

মহা মহা পাপ মই কৰি আছো যত৷

মাধৱক সুমৰণে সবে হৌক হত॥

বৈষ্ণৱ প্ৰাণীক যিটো অধৰ্ম্মে মাৰিলো।

কৃষ্ণক স্মৰণে সবে পাপক এৰাইলো॥৩৯২

অৰ্জ্জুনৰ মৃত্যু শুনি জগতৰ বাপে।

মোক ধাৰে যুদ্ধ দিব সখিৰ সন্তাপে॥

আছোক যুজিবো মুখ চাহিবাক ডবো।

নুহিবা আসন্তে হৰি অগ্নি জালি মৰো॥ ৩৯৩

